
QORI SIROJ YUSUPOV

Ortiqov Umirillo Mamadiyorovich

SamDCHTI Akademik litseyi tarix fani o’qituvchisi
Irzayeva Marhabo Shaymamatovna

Samarqand viloyat o’lkashunoslik muzeyi

tarix bo’limi katta ilmiy xodimi

Annotatsiya: Ushbu maqolada Samarqgandlik shashmaqom ijrochisi kamtarin inson ko’plab
qo’shiqchi va rags ustalarining ustozi samarqandlik Qori Siroj Yusupovning hayot yo’li san’at
sohasida olib borgan ijodiy izlanishlari haqida so’z yuritiladi. Maqolada barcha ma’lumotlar
tarixiy faktlar asosida yozilgan. Shuningdek musiqa sohasiga oid terminlar qo’llanilgan.

Kalit so’zlar Samargand, Qo’shhovuz, Qori Siroj Yusupov, shashmaqom, nota, dutor, tanbur,
raqs san’ati, aspirantlar, xotin - qizlar to’garaklari.

O’zbek milliy musiga me’rosi haqida gap ketganda birinchi kishining
hayoliga keladigan san’at turi maqomchilik hisoblanadi. Magqom musiqa
jjodiyotining boshqa turlaridan badiy mukammalligi, kuy hamda shakl
tuzilishlari ilmiy va amaliy asoslari puxta ishlangani bilan farq giladi. Bu
haqda Prezidentimiz Sh.M.Mirziyoyev “Xalqimiz badiy tafakkurining
maxsuli bo’lgan Shashmaqom ya’ni olti maqomni ta’bir joiz bo’lsa olti azim
daryoga qiyoslash mumkin. Bu daryolar asrlar davomida jahon madaniyati
ummoniga quyilib uni har tomonlama to’ldirip boyitib kelmogda. Shuning
uchun ham YUNESKO tomonidan jahon madaniy meroslari ro’yxatiga
kiritilgani chuqur ma’no va ahamiyatga ega” deya fikr bildirgan edi.

Samarqandlik mashhur hofiz va san’at arbobi Qori Siroj Yusupov
1903-yilda Samarqand shahrida mayda hunarmand oilasida dunyoga
kelgan [1]. Uning bobosi Xushkomil va akasi usto Muqum dutor, tanbur ==
chalishib, xalq qo’shiglari va maqomlaridan parchalar aytib yurishgan. Bunday oilaviy muhitda
o’sgan Qori Sirojda yoshligidan san’atga ayniqgsa milliy qo’shiglarimiz va milliy ragslarimizga
o’zgacha qiziqish va shaydolik paydo bo’lgan. U o’n uch yoshidan boshlab dutor chalishni
o’rgana boshlagan. Shu yillar orasida “Garduni Segoh” “Muxammasi bayoz”, “Giryoni Qozoq”
kabi kuylarga qo’li kelishib qolganidan so’ng o’ziga ustoz topishni niyat qiladi. [2-34] Bu niyati
tez orada amalga oshadi. Samarqand shahridagi Chorraha guzariga Samarqand bulbuli zabardast
ustoz Hoja Abdulaziz Abdurasulovning yoniga borib buyuk ustozga san’at na’munalaridan ijro
etib beradi va shogird qilib olishini so’raydi. Kamtarin ustoz rozi bo’ladi va Qori Sirojga mumtoz
musiqamizdan saboq berib, soz chalishning sir asrorlarini va qo’shiq aytish yo’llarini qunt bilan
o’rgatadi.

Hoja Abdulaziz Qori Sirojga dastlab “Sarparda”, “Sinaxiroj”, “Soqiynoma” kuylarini o’rgatdi
[2-34]. Keyinchalik saboqlarni murakkablashtirib ko’pincha o0’zi bilan to’yu tomosholarda olib
yurgan. 1923 yil Hoji Abdulaziz Abdurasulov boshchiligida tuzilgan konsert jamoasi bilan
Samarqand va Buxoro viloyatlarining turli tumanlarida va qishloglarida bo’lib o’tgan konsertlarida
gatnashdi. Bu jamoa bilan Xatirchi, G’igduvon, Karmana, Karki, Peshku va boshqa go’shalarda
bo’lgan va san’at va musiqa ixlosmandlarining ko’nglidan joy olgan. [1]

Qori Sirojning 0’z qo’li bilan yozgan tarjimai holiga ko’ra u 1924-yilda bir yillik tojik maktabida
o’qishni boshlaydi. 1925-yilda bu maktabni a’lo baholar bilan tugatib, shu yilda Samarqand
shahridagi 24-maktabga muallimlik bo’lib ishga kiradi. Bu maktabda 1927-yilga qadar ishlaydi.
1928-1932 yillarda O’zbek davlat musiqa va xoreografiya ilmiy-tadqiqot institutida o’qib, shu

yillar radioga ishga kiradi. [1].

Qori Siroj Yusupovning san’atga xususan milliy qo’shiqchilikga qiziqishi uni ilk bora
Samarqandda ochilgan San’atshunoslik Institutiga olib keladi. Ma’lumki, O’zbekiston
Respublikasi Xalq Komissarlari Kengashi huzuridagi Fan Qo’mitasi hamda O’zbekiston xalq
Maorifi Komissarligi kollegiyasining 1928 yili 11-dekabridagi Ne 14 — sonli bayonnomasiga
binoan Samarqandda O’zbek davlat musiqa va horeografiya ilmiy-tadqiqot instituti sifatida tashkil
etilgan. Unga taniqli yozuvchi, dramaturg, jamoat arbobi Abdurauf Fitrat hamda O’zbekistonning
birinchi musiqashunos olimi Nikolay Nazarovich Mironovlar rahbarlik qiladi. Institutning o’z
faoliyatini uch yo‘nalishida olib boradi. Jumladan, “O’‘zbek va yevropa musiqa cholg’ularida
talabalarni o‘qitish”, “Milliy va yevropa professional raqs san’atini o‘rganish, “Milliy musiqiy
merosni o‘zlashtirish, notaga yozish hamda targ‘ib qilish bo’limlari tashkil etilgan edi.

Institut 0’zbek xalq milliy musiga merosini targ’ib qilishni 0’z oldiga magsad qilib olgan bo’lib,
bir paytda mahalli yoshlardan kasbiy musiqashunos va kompozitorlarni tayyorlash ishini ham yo’lga
qo’yadi. Shunga muvofiq Muxtor Ashrafiy, Tolibjon Sodiqov, Sharif Ramazonov, Mutavakkil
Burhonov, Olimjon Xalilov, Shohnazar Sohibov, Rahmon Olloberganov, Mardon Nasimov, Mixail
Qalantarov, Manas Leviev, Doni Zokirov, Po’lat Rahimov, Sharof Bobokalonov, Nabi Hasanov,
Fazliddin Shohobov, Soliha Halimboeva, Sharifa Saidnosirova kabi iqtidorli yoshlar qatorida Qori
Siroj Yusupov ham gabul qilinadi. Mazkur dargohda ta’lim oluvchilar aspirantlar deb yuritilgan.
Yangi ta’lim muassasasidagi aspirantlarga Ota Jalol Nosirov, Domla Halim Ibodov, Abduqodir
Ismoilov, Matyusuf Harratov kabi 0’zbek musiqasi bilimdonlari saboq berganlar. [2 -34]

San’atshunoslik institutidagi dars jarayonidan lavha Samarqand.

San’atshunoslik institutidagi ijodiy muhit Qori Siroj Yusupovga o’z istedodini ko’rsatishga
imkon beradi. Musiqa san’ati bo’yicha respublikada hamda Butunittifoqda 1925, 1930, 1932,
1933, 1935, 1938 - yillarda o‘tkazilgan ko‘rik — tanlovlarda faol ishtirok etdi va g’olib bo’ldi.
Ko’plab faxriy yoriqlar bilan taqdirlandi [3 -31 ]

Malumki, XX —asrning 20-30 yillarda O’zbekistonda musiqa va teatr san’atlarining zamonaviy
ruhda rivojlanishiga ma’lum imkoniyatlar yaratib, berilgan. Xususan, turli madaniy tadbirlar,
hokimiyat tomonidan muntazam moliyaviy yordamlar berildi. O’zbekistonning poytaxti va
barcha viloyatlardagi o‘rta ta’lim maktablarida, o‘rta va oliy hunar dargohlarida ashula va rags
ansambllari hamda teatr to‘garaklari birin-ketin paydo bo‘la boshladi. Ularning soni juda ham ko‘p
edi. Bu havaskorlik to‘garaklarning ayrimlari kelgusida professional teatr, konsert tashkilotlarini
bunyodga kelishida tamal toshini qo‘ydi va iste’dodli san’at arboblarini yetishtirib berdi

Samarganddagi havaskor qizlar to’garagi. 1928-yil.

Shunday to’garaklardan biri Samarqand shahrining Qo’shhovuz mahallasida ochiladi. Qori
Siroj Yusupov xotin-qizlar klubidagi havaskor qizlar to’garagiga rahbarlik qila boshlaydi. Bu
yerda yosh iqtidorli san’at ixlosmandlariga qo’shiq kuylash va milliy ragslarni ijro etishdan saboq
berar edi. Qori Siroj Yusupov 1965 yilda vafot etdi.

Qori Siroj Yusupov shashmoqomni dutorda ijro etgan. Uning repertuarida Hoja Abdulazizning
kuylarini qayta ijro etgan “Guluzorim”, “Ajam”, “Bozurgoni”, “Samarqand ushshog’i”, “Adoyi”,
“Mustahzod”, “Beboqcha” kabi ashulalar o’rin egallagan. Qori Siroj bu qo’shiglarga musiqiy
pardoz berishda benihoya tengsiz sozanda bo’lganligini zamondoshlari 0’z esdaliklarida yozib
qoldirishganlar. Xulosa o’rnida aytish mumkinki, asrlar osha avloddan —avlodga ustoz shogirdlik
ananalari yo’li bilan rivojlanib kelgan maqom san’ati shubhasiz xalqimizning bebaho qadriyatidir.
Bugungi kunda mazkur san’atni asrab qolish va rivojlantirish oldimizda turgan mas’uliyatli
vazifalardan biri hisoblanadi. Shu o’rinda ustoz san’atkorlarning musiqiy me’rosini qayta o’rganish
va yoshlar o’rtasida keng targ’ib etishni lozim deb hisoblaymiz.

Foydalanilgan adabiyotlar ro’yxati

1. Samarqand Davlat madaniyati tarixi muzeyi Hujjatlar fondi KP 4769 materiallari asosida.

2. A.Jabborov S.Begimov M.Azamova O’zbek musqasi tarixi Fan va texnologiya nashriyoti
2018 yil Toshkent B, 31-33

3. Aminjon Sharipov. Hofiz yurgan yo’llarda. Zarafshon nashriyoti. Samarqand-1996 yil. B.
33-34

